
	1.  Նախագծի նախաբանում կիրառված «Հայաստանի Հանրապետության» բառերն անհրաժեշտ է հանել, հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, համաձայն որի՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը: 

	Ընդունվել է

	2. Նախագծի 4-րդ կետով նախատեսվել է սահմանել, որ սույն որոշման N 1 հավելվածի` 1-ին կետով Ալեքսանդր Բորիսի Ազիզբեկյանի, 3-րդ կետի 5-րդ ենթակետով Հակոբ Արայի Փերիխանյանի մասով սույն որոշումն ուժի մեջ է մտնում նրանց այլ հիմքով ստացած տարկետումը դադարելու օրվանից: 
Նշվածի վերաբերյալ հայտնում ենք, որ Նախագծով նախատեսվում է տարկետում տրամադրել Ալեքսանդր Բորիսի Ազիզբեկյանին և ՀՀ կրթության, գիտության, մշակույթի և սպորտի նախարարության կողմից տրամադրած եզրակացության համաձայն Ալեքսանդր Բորիսի Ազիզբեկյանը  կարող է հավակնել պարտադիր զինվորական ծառայության զորակոչից տարկետման իրավունքի՝ հիմք ընդունելով ՀՀ կառավարության 2018 թվականի ապրիլի  12-ի N 451-Ն որոշմամբ սահմանված կարգի 9.1-ին կետով նախատեսված պայմաններին համապատասխանելու հանգամանքը, մինչդեռ Նախագծին կից ներկայացված նյութերը վերաբերում են Ալեքսանդր Բորիսի Ազիբեկյանին, ուստի Նախագիծն այս մասով ունի վերանայման կարիք: Նշվածի արդյունքում անհրաժեշտություն կառաջանա վերանայել նաև Նախագծի Հավելված 1-ի (այսուհետ՝ Հավելված 1) 1-ին կետը:
Միաժամանակ հայտնում ենք, որ նույն կետում նշվել է Հակոբ Արայի Փերիխանյանի մասով, որ սույն որոշումն ուժի մեջ է մտնում նրան այլ հիմքով ստացած տարկետումը դադարելու օրվանից: Նշվածի կապակցությամբ հայտնում ենք, որ Նախագծին կից Հակոբ Արայի Փերիխանյանի անձնական գործում նշվում է, որ վերջինս սովորում է Երևանի պետական համալսարանի «Կենսաբանություն» կրթական ծրագրի առկա ուսուցման անվճար համակարգի 1-ին կուրսում, բացի այդ, Ղազախստանում տեղի ունեցած կենսաբանության 35-րդ միջազգային օլիմպիադայում ստացել է բրոնզե մեդալ: ՀՀ կրթության, գիտության, մշակույթի և սպորտի նախարարության կողմից տրամադրած եզրակացության համաձայն Հակոբ Արայի Փերիխանյանը կարող է հավակնել պարտադիր զինվորական ծառայության զորակոչից տարկետման իրավունքի՝ հիմք ընդունելով ՀՀ կառավարության 2018 թվականի ապրիլի  12-ի N 451-Ն որոշմամբ սահմանված կարգի 7-րդ կետով նախատեսված պայմաններին համապատասխանելու հանգամանքը: Նշվածից ելնելով հայտնում ենք, որ Հակոբ Արայի Փերիխանյանի այլ հիմքով տարկետում ստացած լինելու վերաբերյալ տեղեկություններ կից նյութերում, ինչպես նաև Նախագծի հիմնավորման մեջ առկա չէ, ուստի նշված մասով ևս Նախագիծն ունի վերանայման կարիք:
	Ընդունվել է

	3. Նախագծի 5-րդ կետով նախատեսվում է սահմանել, որ սույն որոշումը ուժի մեջ մտնելուց հետո դադարեցված է համարվում N 2 հավելվածի՝ 2-րդ կետով  Ալեքս Էմիլի Սիմոնյանի նախկինում տրված տարկետումը, և ուժը կորցրած ճանաչել Հայաստանի Հանրապետության կառավարության 2021 թվականի  հունվարի 27-ի «Կրթության և գիտության բնագավառներում նշանակալի նվաճումներ ունեցող քաղաքացիներին շարքային կազմի պարտադիր զինվորական ծառայության 2020 թվականի ձմեռային զորակոչից տարկետում տալու մասին» N 99-Ա որոշման հավելված N 1-ի 5-րդ կետի 1-ին ենթակետը: Այս կապակցությամբ հայտնում ենք, որ Նախագծի նախաբանում բացակայում է տարկետման դադարեցման և ուժը կորցրած ճանաչելու վերաբերյալ համապատասխան լիազորող նորմերը: Բացի այդ, տարկետման դադարեցման և Հայաստանի Հանրապետության կառավարության 2021 թվականի  հունվարի 27-ի «Կրթության և գիտության բնագավառներում նշանակալի նվաճումներ ունեցող քաղաքացիներին շարքային կազմի պարտադիր զինվորական ծառայության 2020 թվականի ձմեռային զորակոչից տարկետում տալու մասին» N 99-Ա որոշման փոփոխություն կատարելու վերաբերյալ նշումը բացակայում է Նախագծի վերնագրում, ուստի հիմք ընդունելով «Նորմատիվ իրավական ակտերի մասին» օրենքի 12-րդ հոդվածի 1-ին մասը, համաձայն որի՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը, անհրաժեշտ է նախագծի վերնագիրը համապատասխանեցնել բովանդակությանը:

	Ընդունվել է

	4. Նախագծի 2-րդ կետով հաստատվում է՝ շարքային կազմի պարտադիր զինվորական ծառայության 2024 թվականի ձմեռային զորակոչից տարկետում տալ կրթության և գիտության բնագավառներում նշանակալի նվաճումներ ունեցող և մագիստրատուրայի կրթական ծրագրով սովորող (կամ դիմորդ հանդիսացող) քաղաքացիների` համաձայն N 2 հավելվածի (այսուհետ՝ Հավելված 2), իսկ 3-րդ կետով հաստատվում է՝ շարքային կազմի պարտադիր զինվորական ծառայության 2024 թվականի ձմեռային զորակոչից տարկետում տալ կրթության և գիտության բնագավառներում նշանակալի նվաճումներ ունեցող և ասպիրանտուրայի կրթական ծրագրով սովորող (կամ դիմորդ հանդիսացող) քաղաքացիների` համաձայն N 3 հավելվածի, մինչդեռ Նախագծի Հավելված 2-ի վերնագիրն է՝ շարքային կազմի պարտադիր զինվորական ծառայության 2024 թվականի ձմեռային զորակոչից տարկետում ստացող՝ կրթության և գիտության բնագավառներում նշանակալի նվաճումներ ունեցող  և մագիստրատուրայի ու ասպիրանտուրայի կրթական ծրագրով սովորող (կամ դիմորդ) հանդիսացող) քաղաքացիների անվանացանկ: Նշվածի կապակցությամբ հայտնում ենք, որ Նախագծի 2-րդ և 3-րդ կետերն ունեն վերանայման կարիք, քանի որ Հավելված 2-ով միաժամանակ հաստատվում է մագիստրատուրայի և ասպիրանտուրայի կրթական ծրագրով սովորող քաղաքացիների անվանացանկը, իսկ Նախագծի 3-րդ կետով նախատեսված Հավելված 3-ը առհասարակ բացակայում է:
	Ընդունվել է

	5. Հավելված 2-ի 2-րդ կետի 6-րդ ենթակետով նախատեսվում է Գրիգոր Հակոբի Հակոբյանին տրամադրել տարկետում, մինչդեռ Նախագծին կից անձնագրային տվյալներում նշված է Գրիգորի Հակոբի Հակոբյան: Նշվածը նկատի ունենալով անհրաժեշտ է տվյալ կարգավորումը վերանայել:
	Ընդունվել է

	6. Հավելված 1-ի 2-րդ կետի 2-րդ ենթակետով նախատեսվել է Արտակ Գևորգի Չաքմիշյանին տրամադրել տարկետում: Հարկ է նկատի ունենալ, որ Նախագծին կից նյութերում ներկայացված Արտակ Գևորգի Չաքմիշյանի անձնագրի ժամկետի վավերականությունն ավարտվել է 2013 թվականին:
	Չի ընդունվել
Զորակոչի ենթական քաղաքացու անձնագրի վավերականության ժամկետի վավեր չլինելը խոչընդոտ չէ տարկետում տրամադրելուն

	7. Նախագծի հիմնավորման մեջ անհրաժեշտ է նշել Նախագծով նախատեսված յուրաքանչյուր անձին տարկետում տրամադրելու համապատասխան հիմքի առկայության վերաբերյալ, ուստի հիմք ընդունելով «Նորմատիվ իրավական ակտերի մասին» օրենքի 6-րդ հոդվածի 5-րդ մասը, համաձայն որի՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը:(…), գտնում ենք, որ Նախագծի հիմնավորումն ունի լրամշակման կարիք:               
	Չի ընդունվել

Նախագծի հիմնավորման մեջ նշված է տարկետում տրամադրելու համար հիմք հանդիսացող նվաճումների նկարագրությունը՝ համաձայն ՀՀ կառավարության 2018 թվականի ապրիլի 12-ի N 451-Ն որոշման կարգավորումների, իսկ նախագծում յուրաքանչյուր քաղաքացու առաջ կոնկրետ նշվում է տարկետում տրամադրելու իրավական հիմքը, որոնց փաստական հիմքերը նախագծին կից ներկայացվել է: Միևնույն ժամանակ պետք է նկատի ունենալ որ նախագիծը Արդարադատության նախարարություն է ներկայացվել կարծիքի, այլ ոչ թե փորձաքննության: 

	2. Պաշտպանության նախարարություն
	11.12.2024

	
	ՊՆ/510/13364-2024

	1. Մուշեղ Սեյրանի Օհանյանը (ծնված՝ 27.03.2006թ., ՀՀ ՊՆ ՀԶԿ Երևանի N 2 ԶԿ) ենթակա է եղել պարտադիր զինվորական ծառայության 2024թ. ամառային զորակոչին, որի ընթացքում չի ներկայացել իր հաշվառման վայրի զինվորական կոմիսարիատ, ինչի արդյունքում նրա վերաբերյալ նյութերը ներկայացվել են քրեական վարույթ իրականացնող մարմին, նախաձեռնվել է քրեական վարույթ
	Ընդունվել է
Հիմք ընդունելով Զինվորական քննչական գլխավոր վարչության չորրորդ կայազորային քննչական բաժնի 24.12.2024թ. գրությամբ ներկայացված տեղեկատվությունն այն մասին, որ Մուշեղ Սեյրանի Օհանյանի կողմից 2024 թվականի ամառային զորակոչից խուսափելու փաստի առթիվ ՀՀ քրեական օրենսգրքի 461-րդ հոդվածի 1-ին մասի հատկանիշներով ՀՀ ՔԿ ՉՔԳՎ չորրորդ կայազորային քննչական բաժնում նախաձեռնված թիվ 92-0901-24 քրեական վարույթով 27.03.2006 թվականին ծնված Մուշեղ Սեյրանի Օհանյանի նկատմամբ հանրային քրեական հետապնդում հարուցված չէ, քաղաքացու տվյալները չեն հանվել նախագծից:

	2. Վահրամ Ռուբենի Ներսիսյանի ծննդյան օրը և ամիսը՝ «19.12.»-ի փոխարեն ամհրաժեշտ է նշել «07.07.»: 	
	Ընդունվել է

	3. Վարչապետի աշխատակազմի պետաիրավական վարչություն
	09.01.2025թ. 

	
	02/10.36/296-2025

	1.Որոշ քաղաքացիների մասով ներկայացված տեղեկատվությունից պարզ չէ վերջիններիս ուսումնառությունն ավարտելու կոնկրետ ժամկետները (օրինակ՝ 1-ին հավելվածի 1-ին կետ, 2-րդ կետի 1-ին, 2-րդ ենթակետեր, 3-րդ կետի 10-րդ ենթակետ և այլն), որպեսզի հնարավոր լինի գնահատել վերջիններիս համապատասխան տարվա ամառային կամ ձմեռային զորակոչի ենթակա լինելու հանգամանքը:
	Չի ընդունվել
Կից ներկայացված փաստաթղթերում առկա են ուսումնառության ժամկետների վերաբերյալ տեղեկատվություն

	2.Նախագծի 1-ին հավելվածի 2-րդ կետի 1-ին ենթակետում նշված քաղաքացին ենթակա է եղել զորակոչի դեռևս 2024 թվականի ամառային զորակոչի շրջանակներում (ծնվել է 21.05.2006թ.), մինչդեռ նախագծին կից ներկայացված չէ վերջինիս կցագրման վկայականը, որպիսի պայմաններում պարզ չէ, թե ինչ հանգամանքների հաշվառմամբ վերջինս մինչ օրս չի զորակոչվել:
	Ընդունվել է
        Կցվում է քաղաքացու կցագրման վկայականը և պաշտպանության նախարարության դիրքորոշումը քաղաքացու վերաբերյալ:

	3.	Նախագծի 1-ին հավելվածի 3-րդ կետի 3-րդ, 8-րդ ենթակետերում նշված քաղաքացիների ուսումնառության վայր նշված է Մանչեսթերի համալսարանը: Մինչդեռ, հարկ է նկատել, որ նախագծին կից ներկայացված է ոչ թե Մանչեսթերի համալսարանի, այլ INTO Մանչեսթերի կողմից տրամադրված փաստաթուղթ, որն առաջարկում է նախապատրաստական դասընթացներ՝ Մանչեսթերի համալսարանի հետ համագործակցությամբ: Միաժամանակ, հավելվածի 3-րդ կետի 7-րդ ենթակետում նշված քաղաքացու ուսումնառության վայր նշված է Չժեցզյանի համալսարան, սակայն նախագծին կից ներկայացված է տեղեկանք Չժեցզյանի համալսարանի Միջազգային բիզնես դպրոցի կողմից: 						Նմանատիպ խնդիր է առկա նաև Նախագծի 1-ին հավելվածի 3-րդ կետի 13-րդ ենթակետով տարկետման իրավունքի հավակնող քաղաքացու մասով: Մասնավորապես, որպես վերջինիս ուսումնական հաստատություն նշված է Չեխիայի տեխնիկական համալսարանը, մինչդեռ, ներկայացված փաստաթղթերից պարզ է դառնում, որ տվյալ հաստատությունում անցկացվում է ընդամենը լեզվի նախապատրաստական դասընթաց, որի արդյունքներով քաղաքացին կարող է հավակնել ընդունվելու համապատասխան ուսումնական ծրագիր: Ստացվում է, որ վերջինս անցնում է միայն լեզվի դասընթացներ (մինչև 2025 թվականը) և տվյալ հիմքով և չի կարող համարվել բակալավրի կրթական ծրագրով սովորող կամ տվյալ ուսումնական տարվա շրջանակներում դիմորդ հանդիսացող:
	Չի ընդունվել
Արտասահմանյան բուհերի ընդունելությունը՝ կապված տվյալ երկրի ընդունելության համակարգի առանձնահատկությունից ունենում է մի շարք առանձնահատկություններ, որոնք նույնական չեն Հայաստանի Հանրապետությունում բարձրագույն ուսումնական հաստատություն ընդունվելու համակարգի հետ: Մասնավորապես Մանչեսթերի համալսարան օտարերկյա ուսանողների ընդունելությունը տեղի է ունենում նաև INTO Մանչեսթերի կողմից, որը Մանչեսթերի համալսարանի կողմից ընդունվում է իր կրթական համակարգի մաս: Համապատասխան տեղեկատվությունը առկա է նաև https://www.manchester.ac.uk/study/international/admissions/foundation-courses/international-students/#d.en.300151 Մանչեսթերի համալսարանի պաշտոնական կայքէջում: Նույնաբովանդակ կարգավորում է առկա նաև այլ համալսարանների մասով: ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետով սահմանվում է «բակալավրի (դիպլոմավորված մասնագետի, ինտեգրացված), մագիստրատուրայի, ասպիրանտուրայի և այլ կրթական ծրագրերով առկա ուսուցմամբ սովորելու կամ դիմորդ հանդիսանալու հանգամանքը» կարգավորումը: Միևնույն ժամանակ պետք է նկատի ունենալ, որ  տարկետում տրամադրելու գործընթացում կարգը կիրարկվել է համանման մոտեցմամբ և քաղաքացիներին տարկետում է տրամադրվել նաև համապատասխան բուհերի նախապատրաստական բաժիններում սովորելու դեպքում:




	4.Նախագծի 1-ին հավելվածի 2-րդ կետի 3-րդ ենթակետով տարկետման հավակնող քաղաքացու վերաբերյալ ներկայացված տեղեկատվությունից պարզ է դառնում, որ հաշվառման վայրի զինվորական կոմիսարիատ չներկայանալու արդյունքում վերջինիս վերաբերյալ նյութերը ներկայացվել են քրեական վարույթ իրականացնող մարմին և նախաձեռնվել է քրեական վարույթ: Հետևաբար, պարզ չէ վերջինիս մասով իրականացված գործընթացների ընթացքը, վարույթի առկայությունը կամ բացակայությունը, որպեսզի հնարավոր լինի գնահատել վերջինիս տարկետում տալու իրավաչափությունը:

	Մասամբ է ընդունվել
ՀՀ կառավարության 2018 թվականի ապրիլի 12-ի N 451-Ն որոշման հավելվածի 3.1-ին կետով սահմանվում է, որ «3.1. Սույն կարգի հիմքով տարկետում չեն կարող ստանալ … «Զինվորական ծառայության և զինծառայողի կարգավիճակի մասին» օրենքի 19-րդ հոդվածի 2-րդ և 3-րդ կետերին համապատասխան զորակոչի ոչ ենթակա քաղաքացիները», «Զինվորական ծառայության և զինծառայողի կարգավիճակի մասին» օրենքի 19-րդ հոդվածի 3-րդ մասի համաձայն «3. Հայտարարված զորակոչի ժամանակ պարտադիր զինվորական ծառայության չի կարող զորակոչվել այն անձը, որը պատիժ է կրում ազատազրկման կամ կարճաժամկետ ազատազրկման ձևով, կամ որի նկատմամբ իրականացվում է քրեական հետապնդում, բացառությամբ քաղաքացու նկատմամբ պարտադիր զինվորական ծառայության զորակոչից խուսափելու պատճառով հարուցված քրեական հետապնդման, եթե քաղաքացին գրավոր ցանկություն է հայտնել զորակոչվելու պարտադիր զինվորական ծառայության»: Հիմք ընդունելով Զինվորական քննչական գլխավոր վարչության չորրորդ կայազորային քննչական բաժնի 24.12.2024թ. գրությամբ ներկայացված տեղեկատվությունն այն մասին, որ Մուշեղ Սեյրանի Օհանյանի կողմից 2024 թվականի ամառային զորակոչից խուսափելու փաստի առթիվ ՀՀ քրեական օրենսգրքի 461-րդ հոդվածի 1-ին մասի հատկանիշներով ՀՀ ՔԿ ՉՔԳՎ չորրորդ կայազորային քննչական բաժնում նախաձեռնված թիվ 92-0901-24 քրեական վարույթով 27.03.2006 թվականին ծնված Մուշեղ Սեյրանի Օհանյանի նկատմամբ հանրային քրեական հետապնդում հարուցված չէ, քաղաքացուն տարկետում չտրամադրելու հիմք առկա չէ:

	5.Նախագծի 1-ին հավելվածի 3-րդ կետի 4-րդ ենթակետում նշված քաղաքացու մասով պարզ չէ վերջինիս մինչև 2028 թվականի ամառային զորակոչը տարկետում տալու վերաբերյալ կարգավորման իրավաչափությունը՝ հաշվի առնելով, որ քաղաքացին իր դիմումուն նշել է, որ ուսումնառությունն ավարտվելու է 2027 թվականի հոկտեմբերին, իսկ  համալսարանի կողմից ներկայացված տեղեկատվության համաձայն՝ ուսումնառության ժամկետը 5.5 տարի է:

	Ընդունվել է
Նախագիծը խմբագրվել է, տարկետում տրամադրելու ժամկետ է սահմանվել համալսարանի կողմից տրված տեղեկանքում նշված ժամկետը: 

	6.Նախագծի 1-ին հավելվածի 3-րդ կետի 12-րդ ենթակետով տարկետման հավակնող քաղաքացու մասով հարկ է նկատել, որ վերջինս հավակնում է ուսանելու համապատասխան չափանիշներին բավարարող մի քանի ուսումնական հաստատություններում, ուստի պարզ չէ, թե ինչ հիմքով է նշվել միայն Սորբոնի համալսարանը:
	Ընդունվել է
Սորբոնի համալսարանը նշվել է քաղաքացու կողմից դիմումում ներկայացված առաջնահերթության համապատասխան: 

	7.Նախագծի 1-ին հավելվածի 3-րդ կետի 11-րդ կետով առաջարկվում է Արմեն Քոչարյանին տալ տարկետում մինչև ուսումնառության ավարտը՝ 2028 թվականի ամառային զորակոչը, մինչդեռ, կից ներկայացված համապատասխան փաստաթղթերի համաձայն՝ վերջինիս ուսումնառությունն ավարտվելու է 2029 թվականի մայիսին:

	Ընդունվել է


	8.Միաժամանակ, հարկ է նկատել, որ անհրաժեշտ է ապահովել վարչապետի՝ 2024 թվականի դեկտեմբերի 19-ի թիվ 02/08.86/43837-2024 հանձնարարականի պահանջի կատարումը:

	Ընդունվել է


	4. Վարչապետի աշխատակազմի իրավաբանական վարչություն
	09.01.2025թ. 

	
	02/10.36/296-2025

	     ՀՀ կառավարության 2018 թվականի ապրիլի 12-ի N 451-Ն որոշման հավելվածի 9.1-ին կետի համաձայն՝ քաղաքացիները նշված կետի հիման վրա տարկետում ստանում են բարձրագույն ուսումնական հաստատության կամ այլ իրավաբանական անձի կողմից տրված կրթաթոշակի առնվազն 70 տոկոսի վերաբերյալ փաստաթղթերի առկայությամբ, մինչդեռ նախագծի 1-ին հավելվածի 2-րդ կետի 1-ին ենթակետում և 3-րդ կետի 10-րդ ենթակետում նշված անձանց մասով կից ներկայացված փաստաթղթերում բացակայում են այդ փաստի վերաբերյալ ամբողջական տվյալները, որի պարագայում տրվող տարկետումների իրավաչափությունը գնահատել հնարավոր չէ։
	Չի ընդունվել
Նախագծի 1-ին հավելվածի 2-րդ կետի 1-ին ենթակետի քաղաքացին սովորում է Փարիզ Սակլե համալսարանում, որում կրթությունը անվճար է, իսկ 3-րդ կետի 10-րդ ենթակետում նշված քաղաքացու կրթաթոշակի վերաբերյալ տեղեկատվությունը առկա է կից փաստաթղթերում: 

	
	



	
